
Nin gafe in labɛnna ni Ameriki jamana ka cakɛda yiriwa 

sabatili kama diɲɛ kɔnɔ (USAID) ni GBAIA ka dɛmɛ ye.

Nin ye mun bana sidɔnbali firilen ye anw kan? A bɛ 
tile damadɔ bɔ, Wazumu man kɛnɛ. Donso Bura nana 
ni fura sugu caman ye. Wazumu y’i ko, k’i wusu, ka dɔ 
min.



5



6

Ba Ɲagalen nana a saalo. Nin si jɔyɔrɔ ma ye bana in 
na. Fɛn ma bɔ kunkolodimi na. A bɛ fɔɔnɔ i ko a nugu 
ka bɔ.



7



8

Wazumu fari bɛ kalaya, wa nɛnɛ b’a la. A tɛ sɔn 
dumuni si la bilen. O y’a fanga ban, a fan bɛɛ b’a dimi. 
Wazumu somɔgɔw kamana ganna.

Wazumu balimamuso Wese nana. A ko : « Nin ko in ye 
ne siran.  N b’a fɛ, an ka taa kɛnɛyaso la. Bɛɛ y’a se kɛ, 
jiginna tɛ mɔgɔ la.»



11



12

U kunbɛnna ka ɲɛ kɛnɛyaso la, k’u bilasira. 
Sɛgɛsɛgɛliw kɔfɛ, dɔgɔtɔrɔ ko: « Aw nana joona, o 
ɲɛna. Sumaya kɔgɔlen de bɛ Wazumu na. Bana in man 
ɲi, a bɔlen don bi kosɛbɛ»!



13



14

Wese ko : « Wazumu bɛ mangoro dun kojugu. A bɛ 
simɔ fana kan ten. A dun tɛ si sange kɔrɔ. I b’a sɔrɔ o 
de ye nin las’a ma ».

Dɔgɔtɔrɔ Jalo ye kuma t’a da. A ko: « jiridenw tɛ 
sumaya ju ye. Sumaya sɔrɔsira ye kelen dɔrɔn de ye. 
Sosokinda de bɛ sumaya bila an na. »

« A ka jugu denmisɛnninw ni musokɔnɔmaw de ma. A 
bɛ ka diɲɛ labɔ bi kosɛbɛ. N terikɛ Wazumu, kana 
siran, i hakilisigi! Ni bana sidɔnna, a furakɛ ka di. »

«N bɛna furaw d’i ma, k’u tacogo ɲɛfɔ . I timinandiya 
k’o bɔ a sira fɛ . Ni fura ma ta a tacogo la, fu don. 
Taabolo dɔw filɛ, u matarafali b’aw kisi sumaya ma.»

Nɔgɔ de ye sosow dagayɔrɔ ye. An ka Saniya k’an 
taabolo ye waati bɛɛ. An ka jinɔgɔ kɛlɛ, ka jisigiyɔrɔw 
geren. Duden bɛɛ ka si sange sulen kɔrɔ.

Kunfɛfurata man ɲi. Ni mɔgɔ min banana, o ka taa 
kɛnɛyaso la. Jamana bɛ denmisɛnninw ni 
musokɔnɔmaw ka sumaya furakɛ fu. Bana in kasara 
ka bon maa kofɔlen ninnu kan.

